ՀԻՄՆԱՎՈՐՈՒՄ
“Հայջրմուղկոյուղի”  փակ բաժնետիրական ընկերության կանոնադրական կապիտալն ավելացնելու մասին” ՀՀ կառավարության որոշման նախագծի ընդունման 
Անհրաժեշտությունը` Պայմանավորված է <<Հայջրմուղկոյուղի>> փակ բաժնետիրական ընկերության (այսուհետ՝ Ընկերություն) սեփական կապիտալի ավելացումն ապահովելու հանգամանքով: 
Ընթացիկ իրավիճակը և խնդիրները` 
Կատարվել են <<Հայջրմուղկոյուղի>> փակ բաժնետիրական ընկերության սպասարկման տարածքում գտնվող <<Կամենկա-Վանաձոր>> անավարտ շինարարության ջրամատակարարման համակարգի համապատասխան տեղամասերի գույքագրման և գնահատման աշխատանքները: Նկատի ունենալով, որ Կամենկա-Վանաձոր օբյեկտի շինարարական աշխատանքները կատարվել են ՀՀ պետական բյուջեի միջոցների հաշվին և նշված գույքը 19.08.2011թ. դրությամբ գնահատվել է <<Էքսպերտ Լաբորատորիա>> ՍՊԸ-ի կողմից (կցվում է) 1252135566 ՀՀ դրամ շուկայական արժեքով: Առաջարկվում է գույքն իր գնահատված արժեքով, որպես պետական սեփականություն ներդնել  <<Հայջրմուղկոյուղի>> փակ բաժնետիրական ընկերության կանոնադրական կապիտալում՝ համապատասխան չափով ավելացնելով ընկերության կանոնադրական կապիտալը:

 Վերակառուցման և զարգացման եվրոպական բանկի աջակցությամբ իրականացվող <<Ինժեներիա, նախագծում և պայմանագրերի վերահսկողություն>>  դրամաշնորհային ծրագրով ՀՀ ջրային տնտեսության պետական կոմիտեին հատկացված դրամաշնորհի միջոցներով իրականացվել են ինժեներական, նախագծման և վերահսկման աշխատանքներ՝ Եվրոպական զարգացման բանկի աջակցությամբ իրականացվող Սևանա լճի բնապահպանական ծրագրի շրջանակներում <<Հայջրմուղկոյուղի>> փակ բաժնետիրական ընկերության կառուցվող օբյեկտների համար: Նշված աշխատանքները իրականացվել են <<Fichtner GmbG&Co. KG>> կողմից 14.03.2008թ. թիվ C17222/ETCF-2007-02-14 պայմանագրի և 07.05.2008թ. թիվ C17222/ETCF-2007-02-14/a2 պայմանագրի շրջանակներում: 31.10.2011թ. դրությամբ պայմանագրով նախատեսված 1087827.73 ԵՎՐՈ գումարից կատարվել են ընդամենը 1033384.01 ԵՎՐՈ-ին համարժեք 491685058 ՀՀ դրամ գումարի աշխատանքներ: Ծախսերը կատարվել են <<Հայջրմուղկոյուղի>> փակ բաժնետիրական ընկերության հաշվեկշռում հաշվառված հիմնական միջոցների վրա և կատարված կապիտալ բնույթի ծախսերը անհրաժեշտ է ավելացնել այդ գույքի հաշվեկշռային արժեքին: Նշված ծախսերը նույնպես առաջարկվում է որպես պետական բաժնեմաս ներդնել <<Հայջրմուղկոյուղի>> փակ բաժնետիրական ընկերության կանոնադրական կապիտալում:
Միջազգային ֆինանսական կառույցների աջակցությամբ իրականացված վարկային ծրագրերի շրջանակներում ոչ ընթացիկ ակտիվների ձեռքբերման  (ստեղծման) համար մինչև 2011թ. որպես դրամաշնորհ տրամադրված ՀՀ կառավարության համաֆինանսավորման գումարները ՖՀՄՍ ստանդարտների համաձայն ճանաչվել են որպես ակտիվներին վերաբերող շնորհներ և ձևակերպվել են «Հայջրմուղկոյուղի» ՓԲԸ-ի հաշվապահական հաշվեկշռի «Ոչ ընթացիկ պարտավորություններ» հոդվածում` որպես հետաձգված եկամուտ: Ընդ որում, 2010 թվականի վերջի դրությամբ նշված հետաձգված եկամուտը կազմել է 6.257.259 հազար դրամ (որից 4,449,725 հազ.դրամը` վարկային ծրագրերի մասով ՀՀ կառավարության համաֆինանսավորման դրամաշնորհների մնացորդն է), որը հետագա ֆինանսական տարիների ֆինանսական հաշվետվություններում, ըստ էության, պետք է ճանաչվի որպես ընթացիկ տարվա եկամուտ` համապատասխանաբար  ոչ ընթացիկ ակտիվների մաշվածության ծախսերի ճանաչման չափով:

Հաշվի առնելով, որ «Հայջրմուղկոյուղի» ՓԲԸ-ն ունի կանոնադրական կապիտալն ավելացնելու խնդիր, ուստի Նախագծի 3-րդ կետով նախատեսվում է 2011թ. ընթացքում ոչ ընթացիկ ակտիվների ձեռքբերման համար ՀՀ կառավարության կողմից տրամադրված համաֆինանսավորման գումարները, առանց նախապայմանների (հետաձգված եկամուտ չճանաչելով), ուղղել ընկերության կանոնադրական կապիտալի համալրմանը` համապատասխան չափով ավելացնելով պետական բաժնեմասը:

Այդ առումով որոշման նախագծով առաջարկվում է Համաշխարհային բանկի աջակցությամբ իրականացվող “Համայնքային ջրամատակարարման և ջրահեռացման լրացուցիչ ֆինանսավորման”, Ասիական զարգացման բանկի աջակցությամբ իրականացվող “Ջրամատակարարման և ջրահեռացման” և Վերակառուցման և զարգացման Եվրոպական բանկի աջակցությամբ իրականացվող “Սևանա լճի բնապահպանական” վարկային ծրագրերի շրջանակներում 2011 թվականի ընթացքում ոչ ընթացիկ ակտիվների ձեռք բերման համար հատկացված 1.295.367.778 դրամ ՀՀ կառավարության համաֆինանսավորման գումարները որպես պետական բաժնեմաս  ներդնել “Հայջրմուղկոյուղի” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով ընկերության կանոնադրական կապիտալը:
Տվյալ բնագավառում իրականացվող քաղաքականությունը՝ Շարունակական և անխափան ջրամատակարարման և ջրահեռացման ծառայությունների մատուցումն է: 

Կարգավորման նպատակը և բնույթը` Որոշման նախագծի ընդունման նպատակը պայմանավորված է <<Հայջրմուղկոյուղի>> փակ բաժնետիրական ընկերության ֆինանսական կայուն վիճակի հաստատման և ընկերության կառավարումն արդյունավետ կազմակերպելու հետ: 

Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` Կհամալրվի <<Հայջրմուղկոյուղի>> փակ բաժնետիրական ընկերության կանոնադրական կապիտալը և կփոփոխվի սեփական կապիտալի չափը:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան






